
[bookmark: _Toc1709264331][bookmark: _Toc947908111]1.0 Grunnlag for skulen sitt arbeid for eit trygt og godt skulemiljø

Kapittel 12 i Opplæringslova handlar om retten til eit trygt og godt skulemiljø. Denne planen syner korleis tilsette ved Bore ungdomsskule arbeider førebyggande for eit godt skulemiljø og korleis me skal handtera aktivitetsplikta som inneheld plikt om å følgje med, gripe inn, melde ifrå, undersøkja og dokumentera i saker kor elevane ikkje har eit trygt og godt skulemiljø.

Å skapa eit sunt oppvekstmiljø på skulen er det aller viktigaste me kan gjera for å fremje folkehelse og livsmeistring. Skulen skal vera eit godt og meiningsfullt fellesskap, kor det er rom for alle og kor alle kan utvikla sin eigenart. Skulen har etter opplæringslova §12 ansvar for å sikra eit læringsmiljø som fremjar helse, trivsel og læring. Skulen har nulltoleranse mot krenkingar, og for å sikra elevane sin rett til eit trygt og godt skulemiljø har me ein tydeleg aktivitetsplikt. Det er elevane si subjektive oppleving av situasjonen som avgjer om han eller ho føler at det er trygt og godt miljø på skulen. Skulen skal ikkje berre sørge for at det er trygt og godt, men òg fremja god psykisk helse og trivsel. Me skal vera ein skule som inkluderer alle.

Å arbeida systematisk med sosialt læring og utvikling, er ein viktig del av skulen sitt arbeid med inkludering og eit trygt og godt skulemiljø.

Målet med planen er å utvikla elevane sin sosiale kompetanse, skapa rause og robuste elevar, gje dei positive fellesopplevingar med trygge og positive vaksne rundt seg. Kort og godt sørge for eit trygt og godt skulemiljø.

[bookmark: _Toc1590230245]2.0 Førebygging
[bookmark: _Toc696266807]2.1 Sosial kompetanse kan sjåast på som:
· ein føresetnad for verdsetting, venskap og sosial integrering.
· ein ressurs for å meistra stress og problem.
· ein viktig faktor for å motverka utviklinga av problemåtferd.

[bookmark: _Toc1431292127][bookmark: _Toc1009948096]2.2 Skulen sine mål for arbeidet med sosial kompetanse:
· Me vil ha klare, felles forventningar til elevane.
· Me vil skapa grunnlag for eit godt læringsmiljø.
· Me vil at elevane skal møta tydelege vaksne.
· Me vil gje elevane opplæring og erfaring i samarbeid.
· Me vil at elevane skal ta ansvar for seg sjølv og visa omtanke og respekt for andre.     
· Me vil at elevar og personalet skal trivast.
· Me vil ha føresette som nødvendige støttespelarar.



[bookmark: _Toc1875639502]2.3 Friminutt

Friminutt kan være en kjelde til konflikt, og då er det viktig at dei vaksne er tett på og observerer. På Bore ungdomsskule skal det i eitkvart friminutt vere 6 vaksne fordelt på 6 soner. 
Kvar haust repeterer me korleis ein skal vera ute blant elevane. 

Sjekkliste for inspeksjon som vert brukt på Bore ungdomsskule: 
· Potensielle risikoområder er kartlagt og kjent for alle.
· Eg går rundt på heile mitt område for inspeksjon.
· Refleksvestar blir brukt av alle.
· Eg bruker positiv involvering i møte med elevar i skulegarden.
· Eg grip raskt inn når eg ser ein situasjon som kan vere ein plage/mobbesituasjon.
· Eg er kjent med og er lojal til skulen sine rutinar for inspeksjon.
· Oversikt over kven som har inspeksjon er lett tilgjengeleg slik at eg kan minne kollegaer om inspeksjon.
· Skulen har eit utval av aktivitetar for elevane i friminutta.
· Skulen gjer ut materiell som ballar, bordtenniskøller, crocket til elevane.
· Eg gjer skryt til elevar som visar gode sosiale ferdigheiter i friminutta.

I tillegg har Bore ungdomsskule rutinar for kva som skal skje før inspeksjon, under inspeksjon og i etterkant av inspeksjon:

Før inspeksjon:
· Me er i tide til inspeksjon.
· Me snakkar med kontaktlærar om det er elever me er usikre på korleis me skal handtere.
· Kontaktlærar informerer om sårbare elevar som ein skal ha eit ekstra auge på.

Under inspeksjon:
· Me er synlege.
· Me oppsøkjer elevar som er åleine.
· Me er tydelege i konfliktar. 
· Me hjelpar ungdom til å involvere seg med andre.

Etter inspeksjon:
· Me informerer kontaktlærar viss det har vore konfliktar som ikkje har blitt løyst.
· Me skriv meldeskjema tilhøyrande kap. 12 som leverast til rektor når me ser elever som blir plaga. 

Når me går inn i ein konflikt:
· Kva har skjedd her?
· Korleis kan me løyse dette?
· Få elevane til å snakke med kvarandre, ikkje med deg. Er elevane sinte, få dei bort frå kvarandre.

Korleis hjelpe ungdom med å involvere seg med andre:
· Kven har du lyst å vere med?
· Skal me gå saman bort?
· Eg høyrde at du sa… kva meinte du med det?
Kjelde: https://www.utdanningsnytt.no/inspeksjon-leder-laereryrket/her-far-du-tips-til-gode-rutiner-for-inspeksjon-i-friminuttene/217796 (16.09.2024)



[bookmark: _Toc2127693366]2.4 Samarbeid heim-skule

Skulen nyttar Visma til melding om fråvær og korte meldingar. Alle føresette skal ha tilgang til læringsplattforma Showbie for å følgja med på eleven sine lekser og utvikling, her blir og viktig informasjon lagt ut. Heimesida til skulen vert nytta til skuleomfattande informasjon og oppdateringar av kva som skjer på skulen. Det skal vera låg terskel for føresette å ta kontakt med alle vaksne ved skulen. I løpet av året vert alle føresette kalla inn til to utviklingssamtalar og to foreldremøte. FAU og SU har og møter jamleg, både haust og vår. 


[bookmark: _Toc1241158454]2.5 Jamlege kartleggingar

Bore ungdomsskule nyttar Spekter jamleg gjennom året. Tidspunkta ligg i årshjulene til dei ulike trinna. Denne undersøkinga er ikkje anonym. Lærar og leiing får på denne måten eit godt bilete på korleis elevane trivest på skulen og deira sosiale relasjonar. Like viktig som undersøkinga er drøftingar og tiltak etter at undersøkinga er teken. Elevane sine tilbakemeldingar vert drøfta på steg, team og i stegsamtalar. 
Kvart år svarar 8.-10.steg og Språkstasjonen på elevundersøkinga. 

Rektor skal sikra korleis skulen systematisk får informasjon frå elevane om korleis dei opplever skulemiljøet.

[bookmark: _Toc518878946]3.0 Forventningar

Til tilsette på skulen:
· Gjer det klart kva forventningar me har, og kva som er viktig for arbeidet i skulen
· At personalet arbeidar for å skapa tryggleik for elevane
· At lærarane er tilgjengelege i arbeidstida, og tek kontakt om noko spesielt skulle henda barnet ditt
· At lærarane møter opplagde, engasjerte og har planlagt arbeidet godt og er oppdatert på ulike læremåtar
· At me er tydelege vaksne leiarar, rettferdige og set tydelege grenser
· At me informerer om det som skjer i klassen og på skulen, og er opne for konstruktive innspel 

Til føresette:
· Bidra til å skapa eit godt miljø og vera lojale til det skulen legg opp til
· Snakka positivt om skulen med borna
· Ha nulltoleranse for mobbing og vald
· Ha søkelys på viktige verdiar som rett og galt, likeverd, toleranse, respekt, empati og god språkbruk 
· Snakk fint om andre sine barn
· Stilla på foreldremøte og foreldresamtalar
· Sørga for at borna har rett utstyr til rett tid/aktivitet
· Skapa gode rutinar for sunt kosthald, måltid og søvn
· Sørga for at borna kjem til skulen tidsnok
· Følgja opp heimearbeid  og informasjon frå skulen
· Fokusera på nytteverdien av læring og oppmuntra til skulearbeid
· Stimulera og motivera til læring ved høgtlesing
· Stilla forventningar til barnet og vera ein tydeleg vaksen som set grenser
· Vera positive og gode rollemodellar
· Skapa trygge rammer, visa kjærleik og omsorg
· Gje konstruktive tilbakemeldingar til skulen
· Engasjera seg i borna sitt miljø

Til elevane:

· Følgja skulen og steget sine reglar
· Vera høfleg, bruka fine ord og venta på tur 
· Visa omtanke, ansvar og respekt for vaksne og medelevar
· Møte til rett tid og bruka tida rett
· Halde skule og pult, hylle, garderobe rein og fin – gje beskjed om noko er øydelagt
· Ta vare på ting – bøker og materiell



Oppfylging
Skulen vil ha ein tett dialog med heimen i arbeidet med elevane, og me vil fylgja ei slik tiltakskjede når det er naudsynt med tettare oppfølging: 


Elevar: 
· Ved regelbrot/uønska hendingar:
· Samtale med elev 
· Telefon heim
· Samtale med kontaktlærar og føresette
· Samtale med avdelingsleiar/rektor
· Skulen fører avvik
· Forventning om at føresette fylgjer opp


Føresette:
· Kontaktlærar tek kontakt med føresette
· Om det ikkje skjer endring vil avdelingsleiar/rektor kalla inn til møte med føresette og kontaktlærar 
· Om det ikkje skjer endring vil rektor kalla inn til møte med utvida ressursteam for vidare oppfylging.


[bookmark: _Toc1491995473]4.0  Retten til eit trygt og godt skulemiljø 

“Alle elever har rett til å ha et trygt og godt skolemiljø som fremmer helse, inkludering, trivsel og læring. Skolen skal ha nulltoleranse mot krenkende oppførsel som mobbing, vold, diskriminering og trakassering.” Udir.no  
Definisjon på mobbing:
«Med mobbing eller plaging forstår vi psykisk og eller fysisk vald mot eit offer, utført av enkeltpersonar eller grupper. Det er et ujamt styrkeforhold mellom offer og plagar, og episodene gjentas over tid» 
                                                                                                        Roland og Vaaland


[bookmark: _Toc191837942]4.1 Aktivitetsplikta i Opplæringslova kap.12
Etter lova har alle elevar rett til eit trygt og godt skulemiljø som fremjar trivsel og læring, og skulen har ei plikt til å oppfylla dette. Aktivitetsplikta gjeld alle som arbeider i skulen eller utfører arbeid eller tenester som medfører at dei har kontakt med eller observerer elevar.

Skulen har ei plikt til å informere elevar og føresette om deira rettar etter kapittel 12 i opplæringslova, om skulen si aktivitetsplikt og moglegheita føresette/elevar har til å melde til Statsforvaltaren. Skulen gjer informasjon om aktivitetsplikta til alle føresette på foreldremøta om hausten og legg informasjon ut på skulen si heimeside.
Aktivitetsplikta er delt inn i seks delplikter:
· Følgje med
· Gripe inn
· Meld ifrå
· Undersøkje
· Setje inn tiltak og evaluere
· Dokumentere



Kapittel 12: Skulen si aktivitetsplikt
	Plikt
	Kva vil det seie?
	Framgangsmåte:

	
1

Følgje med


	Alle som arbeider på skulen har plikt  til å følgja med på om elevane har eit trygt og godt skulemiljø. Det gjeld og vaktmeister, reinhaldarar og helsesjukepleiar.

Det er alltid eleven si subjektive oppleving som avgjer om  eleven har det trygt og godt.

Rektor skal sikra at alle har kunnskap om kva som kan vera teikn på at ein elev ikkje har det trygt og godt. Personalet reflekterer i fellesskap over kor og når krenkingar kan skje og kven som kan vera utsett for å bli krenka eller som sjølv krankar.

Rektor skal sikra at alle på skulen følgjer spesielt godt med på sårbare elevar og at personalet har kunnskap om kva forhold rundt ein elev som kan gjera eleven særskilt sårbar. Det kan blant anna vere forhold som er individuelle, familiære, relasjonar med jamaldrande eller knyta til oppvekstmiljø.

Skulen innhentar systematisk informasjon frå elevane om korleis dei opplever skulemiljøet gjennom året.


	· Vaktordning 
· Systematiske og uformelle observasjonar
· Felles gjennomgang av planar, prosedyrar og teikn på avvik i skulemiljøet. Refleksjon over kva som er teikn på at ein elev ikkje har det trygt og godt blir gjort ved skulestart og på fellesøkter gjennom året.
· Elevsamtalar
· Trivselundersøkingar, minimum 2 gangar i året
· Elevundersøkinga
· Diskutera ekstra sårbare elevar i tidleg ressursteam fortløpande etter behov, og på trinn
· Skulemiljø som sak i elevråd og FAU/SU 
· Tema på trinntid



	Plikt
	Kva vil det seie?
	Framgangsmåte:

	
2

Gripe inn

	Ved skulen er det nulltoleranse for krenkingar, utestenging, isolering, baksnakking, mobbing, vald og diskriminering. Rektor skal sørgje for at dei tilsette veit at dei har plikt til å gripa inn, og at dei veit korleis dei skal gjere det. Korleis dette gjerest vert gjennomgått ved skulestart kvar haust for alle tilsette, kor det og blir drøfta ei felles forståing av terskel for å gripe inn. 

Plikta til å gripe inn er begrensa til inngrep som er moglege å gjennomføra. Me skal ikkje skada oss sjølv eller andre, eller krenkja andre for å stansa situasjonen, med mindre det er naudrett.
	· All negativ åtferd skal stoppast på ein tydeleg og respektfull måte.
· Du skal vende deg tydeleg til ein og ein elev - framfor til heile gruppa
· Gje ein tydeleg og klar beskjed med minimal bruk av ord.
· Bruk av namn er eit sterkt verkemiddel
 


	Plikt
	Kva vil det seie?
	Framgangsmåte:

	
3
Melde ifrå

	Rektor skal sikre at alle som jobbar i skulen, raskt melder ifrå til rektor dersom dei får mistanke om eller kjennskap til at ein elev ikkje har eit trygt og godt skulemiljø.
Det kan for eksempel vere meldingar frå føresette, medelevar, tilsette eller eleven sjølv, tilbakemeldingar i undersøkingar eller eigne observasjonar.

Rektor skal melde ifrå til skulesjefen om alvorlege tilfelle, til dømes i saker med vald eller integritetskrenkande handlingar, fleire elevar er involvert i mobbing mot enkeltelev eller til dømes digital mobbing på tvers av skular.
	· Rektor skal få meldeskjema same dag når det er mistanke om eller kjennskap til at ein elev ikkje har eit trygt og godt skulemiljø gjennom eit meldeskjema

· Vidare oppfølging og dokumentasjon avtalast frå sak til sak, med rektor og sos.ped.koordinator som kontaktperson for læraren som følgjer opp saka.

	Plikt
	Kva vil det seie?
	Framgangsmåte:

	4
Undersøke
	Alle tilsette har plikt til å undersøkje saka snarast dersom ein får mistanke eller kjennskap til at ein elev ikkje har det trygt og godt på skulen.

Skulen skal ikkje skaffe og vurdera bevis for eller mot at ein elev ikkje føler seg trygg på skulen, eller at eleven har blitt krenka/mobba, men undersøke eleven si oppleving av skulemiljøet. 

Rektor og/eller sos.ped.koordinator skal sikre at alle involverte elevar skal bli høyrt.
Kontaktlærar til involverte elevar skal alltid informerast.

Skulen nyttar ulike og varierte måtar å undersøkje på.  Undersøkingane skal få fram:
1. Fakta om situasjonen. 
    Avdekka kva som har skjedd.
2. Eleven si oppleving av skulemiljøet. 

Undersøkingane skal vera grunnlaget for å sette i verk effektive tiltak.

Rektor/sos.ped.koordinator avtaler vidare undersøking og tiltak med dei involverte partane. 
	· Saken skal undersøkast raskast mogleg, og kan undersøkast i form av:
- Samtale med alle involverte
- Skrive logg over hendingar og  informasjon
- Samtale med føresette
- Systematiske og usystematiske   
  observasjonar
- Undersøke sosiale dynamikkar  i klassen 
- Bruk av Spekter for å  
  undersøke klassemiljø og 
  relasjonar
- Bruke Kleppmodellen for  samarbeid og innspel frå andre instansar, t.d. PPT, BUP og KTT.
-Undersøkingane skal vere grunnlaget for å sette i verk effektive tiltak.
Vurdera vidare undersøkingar: observasjonar, fleire elev- og/eller foreldresamtalar, vidare bruk av undersøkingar som Spekter
- Alle tilsette skal dokumentera undersøkingar gjennom eigne notat/referat som blir lagra i det elektroniske systemet. 
- Undersøkinga kan vere ei
del av innleiinga til ein
aktivitetsplan. Om det viser
seg at eleven ikkje har det
trygt og godt skal det
Opprettast/lagast
Aktivitetsplan.
Sos.ped.koordinator er med i
vurderinga.


	Plikt
	Kva vil det seie?
	Framgangsmåte:

	
5
Sette inn tiltak

	Skulen har plikt til å sette inn eigna tiltak dersom retten til eit trygt og godt skulemiljø ikkje er oppfylt. Plikten gjeld uavhengig av kva som er årsaka til at eleven ikkje opplev skulemiljøet som trygt og godt.

Rektor/sos.ped.koordinator skal sørgje for at val av  tiltak blir gjort ut frå faglege vurderingar. Eleven sitt beste skal vera eit grunnleggjande omsyn når ein set inn tiltak.

Elevar som har tiltak retta mot seg har og rett til å uttala seg. Det skal skriftleggjerast. Tiltaka skal vere tydelege, ha presise mål og hensikta med tiltaket skal konkretiserast.

Tiltak kan rettast mot:
- Den som blir krenka
- Den som krenker
- Tilskodarar
- Gruppa/trinnet
- Heile skulemiljøet
Tiltak skal uansett vere målretta, konkrete og synleggjerande: kven, kvifor, korleis, når?

Kontaktlærar skal følgja opp at tiltaka vert gjennomført, evaluera verknad av tiltaka og at behov for eventuelle nye tiltak blir vurdert i samråd med sos.ped.koordinator/rektor. 

Tiltaksplikta varer så lenge elevane opplever at skulemiljøet ikkje er trygt og godt. Skulen må sette inn nye tiltak viss det viser seg at eleven ikkje opplever tryggleik.
	
· Tiltaka skal være målretta og konkrete.
· Kontaktlærar lager ein aktivitetsplan med tiltak, gjennomføring, ansvar og tidspunkt for evaluering i samråd med sos.ped.koordinator.
· Kontaktlærar er ansvarleg for å følgja oppsett for evaluering på trinn og evaluering med elev og føresette.
· Nye tiltak og nytt evalueringsmøte blir avtalt, heilt til eleven opplever å ha det trygt.
· Tett oppfølging av den som mobbar/krenkar eller gjer at ein elev opplever mistrivnad. Tett dialog med heimen.
· Notater frå samtaler, logg og referat frå møter skal i elevmappe til den aktuelle eleven.
· Tiltaka skal vere lovlege. Sanksjonar skal vere i tråd med skulereglementet til kommunen.


	6
Dokumentere
	Skulen skal dokumentera skriftleg kva som blir gjort, og all dokumentasjon skal lagrast i eleven si mappe i det elektroniske systemet (Visma Sikker Sak).

Mal for aktivitetsplan i Visma Sikker Sak skal brukast. Her skal det stå korleis skulen har/skal arbeide for å sikre krava i høve til å følgje med, gripe inn, melde ifrå, undersøkje og sette inn tiltak.

Aktivitetsplanen skal vise korleis skulen har følgt med, når saka er varsla, kva undersøkingar som er gjort, kva tiltak som skal settast i gang, kven som har utarbeidd tiltaka, kven som har ansvar for tiltaka og når tiltak skal evaluerast.

Rektor/sos.ped.koordinator og føresette skal godkjenne aktivitetsplanen i Visma Sikker Sak. 
Språket i aktivitetsplanen skal vere forståeleg for alle parter. Det er kun elev og føresette til eleven som ikkje har det trygt og godt som skal sjå innhaldet i aktivitetsplanen (ikkje mobbar/krenkar eller deira føresette).

Krenkar/mobbar m/føresette er ikkje juridisk part i saka. Den som er klaga inn i saka skal få informasjon om dette, og det skal skriftleggjerast. Vedkommande elev/føresett har krav på å komme med si versjon (kontradiksjon). Det skal og skriftleggjerast.
Ved evaluering av tiltaka i aktivitetsplanen skal det fyllast ut evalueringsplan i Visma Sikker Sak.

NB: Vi skriv ikkje namn på andre elevar i aktivitetsplanar. Vi nyttar andre nemningar som utøvande elev. 



[bookmark: _Toc310088284]4.2 Skjerpa aktivitetsplikt – Opplæringslova kap. 12-5.
	Plikt
	Kva vil det seie?

	Plikta til straks å varsla rektor

	· Alle tilsette skal melde ifrå rektor dersom dei får mistanke eller kjennskap til at ein som jobbar ved skulen har krenka ein eller fleire elevar.
· Krenking kan her vera direkte krenkingar eller indirekte krenkingar som utestenging, baksnakking og isolering.
· Ein melder ifrå skriftleg. 

	Plikta til straks å varsle skuleeigar 
 
	· Dersom mistanken gjeld ein i skuleleiinga skal den tilsette varsla skuleeigar. Skulesjef i kommunen skal varslast.
· Rektor skal varsle skuleeigar straks (same dag) dersom det er mistanke eller kjennskap til at ein som jobbar på skulen har krenka ein eller fleire elevar. 

	Plikta til straks å undersøke saka 
	· Når ei sak vert varsla skal saken undersøkast straks.
· Alle involverte parter skal bli høyrt, både tilsette og elevar.
· Det skal skriftleg dokumenterast frå undersøkingane/alle samtaler, og dette skal lagrast i det digitale systemet. 




[bookmark: _Toc1705232302]5.0 Årshjul – tiltak og førebygging
	Når
	 Tema/aktivitet
	Ansvar

	



Aug

	Rutinegjennomgang med personalet om Trygt og godt skulemiljø.
· Skulemiljø som tema på fellesøkter i heile personalgruppa 
· Opplæringslova kap. 12 og skulen sine retningslinjer/rutinar i samband med loven vert gått gjennom med alle tilsette. Gjennomgang av felles forståing av omgrep og skulen si aktivitetsplikt – dei fem handlingspliktane. 
· Gjennomgang av Jærskulen sitt system for trygt og godt skulemiljø. 
· Gjennomgang av Utdanningsdirektoratets rettleier til aktivitetsplikten 
· Rutinar for handtering av fråvær
· Gjennomgang av skulen si tilsynsordning («Plikt til å følgje med»).
- Ekstra vakt, spesielt i starten av skuleåret 
- Vere saman med elevane i spisefriminutta 
- Lærarar bidreg til aktivitetar i friminutta 
- Arrangere fellesaktivitetar i friminutta 
- Jobbe med at ingen står åleine 
· Gjennomgang av ROS-analyse av uteområdet
· Sikre at personalet har hatt gjennomgang av desse punkta:
· Korleis observerer vi formelt og uformelt
· Sårbare elevar
· Nulltoleranse
· Plan for undersøking av trivsel og elevsamtalar gjennom året

	
Rektor


	
	Ordensreglement
· Ordensreglementet ligger på skulen si nettside
· Ordensreglementet vert gjort greie for i personalet og i klassane.
· Ordensreglement vert kontrollert mot interne reglar i klasserom, og skulen sine grunnleggjande verdiar.

	
Rektor
AvdelingsleiararKontaktlærarar

	Aug. - juni
	Elevråd
· Innkjøp av materiell til aktivitetar i friminutta. 
· Dagar med søkelys på bygging av relasjonar på tvers av klassar: 
- Oppgåver/utfordringar knytt til samarbeid, trivsel og fag. 
- Organiserast av teamet.
· Første møte for elevrådet – retter søkelys på rolle og mandat.
· Elevane sitt skulemiljø skal vere det viktigaste. Elevane skal involverast i skulen sitt arbeid med trygt og godt skulemiljø.
· Gjennomgang av Jærskulen sitt system for trygt og godt skulemiljø.

	
Rektor, elevrådskontakt og elevar

	Når
	 Tema/aktivitet
	Ansvar

	Aug. -juni
	Klassemiljøfokus
· Utviklingsteamet har skulemiljøet som tema på møter 
· Læraren har ansvaret for relasjonen:
- Reflekterande samtaler i team om bygging av relasjonar
- Identifisere eventuelle elevar som er «usynlege» 
· Ha konkrete samtaler om kva mobbing er. Hjelpe elevane til å forstå definisjonen av omgrepet. 
· Jentesnakk/gutesnakk i samarbeid med kontaktlærar, helsesjukepleier og sos.ped.koordinator ved behov. 
· Mobbing, digital dømmekraft, etikk og kommunikasjon er tema i fleire fag.
· Friminuttsaktivitetar
	Rektor
Avdelingsleiarar
Utv.gr
Heile personalet
Sos.ped.koordinator
Kontaktlærarar


	
	FAU/SU
· Etablering av FAU. Gjennomgang av roller og mandat.
· FAU vert informerte om retningslinjer og skulen sitt systemarbeid knytt til Opplæringslova kap. 12. 
· Gjennomgang av Jærskulen sitt system for trygt og godt skulemiljø.
· Samarbeidsutvalet involverast i skulen sitt arbeid med elevane sitt skulemiljø.
· FAU og SU deltek i gjennomgang av resultat etter foreldre- og elevundersøkinga. Kan hjelpe med tiltak.
· FAU arrangerer juleball for elevane på ungdomstrinnet.
· Søkelys på trivselsfremmande aktivitetar gjennom skuleåret på klassenivå – og skulen. Kalender med trivselsfremmande aktivitetar vert laga for både barne - og ungdomstrinnet.
· Val av representantar til Skulemiljøutvalet.
	
Rektor
FAU
Skulemiljøutval
Driftsstyre

	Sept.

	Klassekontaktmøte
· Samarbeidsmøte med klassekontaktar og kontaktlærar: 
- Planlegging av sosialt årshjul for trinnet 
- Klassekontaktar arrangerer sosiale arrangement for elevane   
  minst to gonger i året.
· Eit av hovudpunkta skal vere samarbeid om elevane sitt skulemiljø, jf. opplæringslova § 12.

	
Kontaktlærar

	
	Foreldremøte
· Foreldremøte – Informasjon om kap.12 og søkelys på skulemiljøet. Informasjon om reglar, rutinar, rettigheiter, foreldresamarbeid og gjensidige forventningar og informasjon om «mobbeknapp».
· Gjennomgang av skulen sitt system for trygt og godt skulemiljø.

	
Rektor
Avdelingsleiarar
Kontaktlærarar

	Når
	 Tema/aktivitet
	Ansvar

	Haust 

	Dialogmøte 
· Dialogmøte med skuleetaten 
· Møtearena for skuleleiinga og skulekontor: Skulen sitt arbeid knytt til kap.12 vert lagt fram 
	
Skuleeigar
Skuleleiing
Utviklingsteamet

	
	Elev- og foreldreundersøkinga
· Nasjonal elevundersøking gjennomførast og resultata blir nytta som grunnlag for skulen sitt arbeid med skulemiljøet i personalet, elevrådet, FAU og skulemiljøutval. Viss undersøkinga avdekker problem, sørger skuleleiinga for at sakene vert følgde ned til lågaste nivå, slik at problema finn sin løysning.
	
Skuleleiing
Utv.gr
Teamleiarar
Hele personalet

	
	Psykisk helse
· Psykisk helse er inne i undervisninga minst ein dag i året på kvart trinn. Samarbeid med helsesjukepleier. 

	
Helsesjukepleier

	Haust og vår

	Kartlegging av skulemiljø
· Kontaktlærar har elevsamtale med alle kontaktelevane
- Skal innehalde konkrete spørsmål om trivsel, om eleven opplever å bli mobba av elevar eller av lærer, og om dei veit om mobbing på skulen.
- Ein set i gang tilpassa tiltak om naudsynt.
· To gonger i året vert ein ikkje-anonym trivselsundersøking gjennomført, det lages sosiogram ut i frå dette:
- Undersøkinga følgjes opp med individuelle samtaler. 
- Første gjennomføringsdato tek stad mellom haust- og juleferie. 
- Andre gjennomføringsdato tek stad mellom vinter- og påskeferie. 
- Kvart trinn sett nøyaktige datoar sjølv i desse periodane.
	
Kontaktlærarar
Skuleleiing

	
	Foreldresamtaler
· To formelle foreldresamtaler i året. 
· Eleven sin psykososiale trivsel skal vere eitt av hovudpunkta.
	Trinnleiarar
Kontaktlærar

	Vår
	Dialogmøte
· Møtearena for skuleleiinga og skulekontor: Resultat frå elevundersøkinga vert gjennomgått. Utfordringar knytt til kap.12 vert presenterte. Tiltak drøftast og ein gjennomgår status på aktuelle saker.
	
Skuleeigar
Skuleleiinga
Utviklingsteamet

	Mai
	Evaluering
· Evaluering av skulen sitt arbeid for eit trygt og godt skulemiljø i personalet.
	
Skuleiing
Utviklingsteam

